
Embannaduriou BRUD hag EMGLEO BREIZ :

Goude; « NOMENGE-OE ». adembannet e 1972, 'setu
~advoullet

" GORSEDD DIGOR

gand eur studiadenn savet gand Per-Jakez HELIAS :
« JAKEZ RIOU DA VARE AR HORSEDD DIGOR »
Skeudennou gand Mikael MOHRT
Golo gand Per PERON

Goude MANER KUZ...

setu o tond er-méz heb dale

AR MEN DU
GREUN AR MEN - TARZ AR MEN

Dastumadenn nevez barzonegou
PER-JAKEZ HELIAS

IE brezoneg hag e galleg.

E DOARE KENTSKRID

Abaoe eun ugent vloaz bennag, ez eus bet klasket dre veur a hent
lakaad gouarnamant Bro-Hall da anzav he-deus pobl Vreiz kement a
wiriou hag ar poblou all dre ar bed da weled he yez doujet, enoret,
kelennet, implijet e peb rann euz buhez ar Gevredigez.

Eun niver braz-divent a skridou a beb seurt, hag a beb ton ganto,
— pedadennou uvel da genta, goulennou-grons da houde ha rebechou
garo, — a zo bet kaset da vinistred an Deskadurez, da renerien an
ORTF, da bennadureziou uhella Pariz... Ouspenn tri-ugent gwech, men-
nadou a zo bet moueziet gand Kuzuliou-departamant Breiz o houlenn
eul lezenn-diazez evid ar brezoneg er skoliou ha war ar gwagennou,
— hag ar mennadou-ze n'int ket mui, abaoe pell, pennadou troet seven,
hogen klemmou digamambre a-eneb doareou vil ha mezuz ar Stad
e-kenver or yez (1)... Goulennadegou-pobl a zo bet sinet gand or hen-
vroiz a-vil-vern, da skwer hini Emgleo Breiz e 1867, dastumet ganti en
tu all da 150.000 ezeliadur... Manifestadegou a weler beb bloaz gand ar
yaouankiz o tiskouez splann he youl e ve digoret-braz doriou ar sko-
liou da yez o bro...

Poan gollet, beteg-henn : ken aheurtet ha biskoaz, renerien Bariz ne
zilezont ket o menoz da vouga ar yezou « lehsl », evel ma reont outo
diwar fae. Derhel a reont da nah a-grenn gwiriou poblou nann-galleg
ar Vro-C'hwehkorn, ha n'eus koulz |lavared nemed homaf, e-mesk sta-
dou demokratel Europa, o chom heb douja da reolennou an emgleva-
degou etrevroadel savet da warezl ar minorelezioi.

War zaou boent nemetken ar strivou embreget, dre amafn gand
Emgleo Breiz ha gand Galv, hag, a-hend-all, gand D.,P.L\F,, an emza-
viou stag outan ha Sindikajou ar Gelennerien, a zo deut a-benn da
lakaad penn-renerien an Deskadurez e Bro-Hall da blega eun disterra:
ar wech kenta, p'eo bel rankel rel lalvoudegez gwirlon da amprouenn
dired ar yezou etnikel er Vachelouriez, ha da heul, pa o8 red asanti
paea ar gelennerien oh ober war-dro kelenn ar yezou-ze, — ftra ken,
avad, nemed en Ell Kelhiad-studl.

(1) Daoust hag e hellsr mensegi Ive (war ar 17 danvez-lezenn kinniget
elre 58 ha 72 a - zivoud ar yezou-rannvro) ar pevar skrid bet prientet gand tud
Emglec Breiz ha bet liziel gand ar CELIB o disklerin er Parlamant da ganna-
dad Vreiz 7... An darn vula euz ar re-maf o-deus dalhmad harpel ar gouarna-
mafichou e karg, heb impll] galloud o moueziou dn lakaad seveni ar gou-
lennou resiz promelal gantc o has da benn mad, koulz 8 tachann ar huden-
nou sevenadurel hag e tachenn an Ekonomlez., Henn gouzoud a reer, pa
he-deus bet volel Komision an aferiou kullurel a-du gand al lezenn ginnigal
(e 1861 ha 1863), ar gouarnamant e-neus harzet mond pelloh. Hag e-doug al
lezennadur diweza, gwellohh a zo bet: an dezreveller, eur hannad brelzad ane-
zaf, n'e-neus kinnigat netra d'ar Gomislon |



Siwaz, an daou dra lezet evelse gand mistri Pariz, hag e gwi-
rionez bet diframmet euz etre o daouarn goude bloaveziou stourm,
n'eus ket deut war o lerh ar hemmenadureziou a vije bet dleet o haoud
evid ma kreskje da vad kelennerez ar brezoneg hag ar yezou all. N'eus
ket bet gwelet o tond kennebeud ar yalhadou a-berz-Stad goulennet evid
sevel stajou ofisiel da stumma kelennerien nevez.

Padal, milierou ha milierou a Vretoned yaouank a hortoz, a hou-
lenn, a azgoulenn e ve kenteliet brezoneg dezo. Niver ar gandidated
tremenet ganto amprouenn dired ar brezoneg, daougementet etre 1969
ha 1972, en desped d'an diésteriou evid heuill an nebeud kenteliou o
vond endro, a zo aze evid proui e fell d'ar re yaouank perhenna yez o
fobl.

Gand se, e gwirionez, n'eus ket diouer a abegou da gaoud fiziafs,
da veza sur e teuio an treh gand divennourien sevenadur Breiz !

Diwar kant tra all, anad eo e ya buannoh-buanna war-raog an
emskiant breizeg e-touez or henvroiz... Hag ar pez a zanter dre oll
aman, e Breiz, a zanter ive e Bro-Oksitania, en Euskadi-an-Hanternoz,
e Korsika... Toulla kaer o hent a ra menoz frankizou ar Rannvroiou hag
hini ar yezou etnikel o sevel endro ...

Goude bloaveziou hir a stourm, sed e heller damverzoud, heb
riskl fazia, eur houlz nevez o tond evid ar poblou endalhet dindan beli
diharz Pariz | Rag sklér eo d’an neb a zell an traou a dost, e ranko
Bro-Hall chefich penn d’'he folitikerez rannvroel ha sevenadurel, kent na
vo gwall bell. Ne hello ket or renerien a-vreman padoud hir amzer
c'hoaz gand ar gwaskerez pilpouz a lakaont Breiz ha broiou all ar
C'hwehkorn da houzafv.

Ar hemm a reont van digas en urziadur ar Rannvroiou n'eo nemed
touellerez, a-dra-zur. Diskuill a reont evelse avad, heb arvar ebed, n'eus
tu ebed ken d’ar Stad hall menel e-giz m'eman abaoce daou gantved, —
hi pennherez eun dispah a embannas gwiriou an hinlennou, hogen a
zalh penneg da nah gwiriou a-stroll ar poblou staget ganti warno yeo
eur grelzennerez dizamant.

Rag-se, red-rik e vo d'ar re a zo er penn hirio an deiz, koulz ha d'ar
re a gemero ar stur d'o heul, mond larkoh, kalz larkoh eged an dis-
neuz a « Adstumm » emeur o vond da lakaad en hent ar miziou a zeu...
Felloud a ra deom lavared e rankint asanti e ve emren ar Rannvroiou
ha liesseurt ar C'hwehkorn evid ar yez hag ar zevenadur.

Evidom-ni, ne gav ket deom eo kement-se gweled an traou re gaer
en oll, ha kredi a reom o-deus goulennou or bro chafisou a-zoare hivi-
ziken da veza dic’hoantael heb dale re marteze...

Ahanta, neuze | n'eo ket p'emai an avel o skel war an tu mad e
tleom distenna or strivou ... En tu all d'ol labouriou boaz war tachennou
ar helaoui, ar helenn, an embannaduriou hag all, red eo deom ragwe-
led ha prienti ar hefridiou a vo da gas da benn warhoaz.

Unan euz an traou pouezusa d'ober da genta, evid ar mare-maf,
a zo moarvad spisaad ar pez a fell deom evid or bro hag he zevenadur.
Evid-se eo bet savet an daolenn aman da heul, o tisplega ar paliou da
dizoud dindan berr pe grenn-dermen, o resisaad hag o klokaad an
taolennou all bet embannet ganeom ar bloaveziou diweza-man.

Eveljust, laouen esvim o tigemer digand ol lennerien o eveziadennou
diwar-benn poent pe boent, diskleriet diampart ganeom marteze, pe a
vije bet ankounac'haet. Menoziou dishefivel a vo moarvad Kinniget,
dreistoll war dachenn ar Helenn: eno, gand ar hemmou a vez digaset
dibaouez er frammaduriou, red e vo diwezatoh adgweled tra pe dra dre
ar munud...

Laouennoh e vim c'hoaz ma tigouez da stourmerien nevez, goude
beza sellet ouz taolenn an tachennou da honid, ober o zofj kemer
perz, — a-unan ganeom, pe e diavéz deom, n'eus forz| — e-barz al
labour ramzel a jom d'ober da grefivaad, da ledannaad, da virvidikaad
muioh-mui Adsao Breiz !

Miz mae 1973.
A. KERAVEL.

G.-S. — Eun eveziadenn c'hoaz, eun eveziadenn a-bouez, a gav din, a-zivoud
paliou Emgleo Breiz.

Gouzoud a reom ervad, — an oll ahanom heb mar, pe lost da vad, —
n'eo ket hepken dre hent al labour sevenadurel e vo tizet ar pallou-ze. Al
labouriou om krog enno a zo labouriou red ober, war a gred deom, — hag eval
m'emaf beteg-henn an lraou e Breiz, labouriou hag a zo gwell o has war-raog
evel ma reom, heb meska gand menoziou politikel. — Ar pez na vir ket ouz
pephini ahanom kaoud e venoziou politikel ha slourm diouz e du war an dachenn
bolitikel.

Evelalo, e penn ar gont, dre an ober politikel, gand harp eur youl politikel,
gand eur stourm politikel eo e vo roal he franklz d'or bro, ha gand se sevenat
gwiriou or pobl hag adsavet or yez.

E hell emzaviou all, hag Int stag ouz labourlou hefivel pe demhefivel ouz
re Emgleo Breiz, ober a-hend-all, E hell ar Hevredigeziou a gemer perz e labour
Emgleo Breiz kaoud o emdroadur dezo o-unan, oveljust. Emgleoc Brelz, hervez
m'eo lermenet @ gelridl, ne hall ket.

Daoust avad hag e rankom chom pech pe didu war gement tra o tremen
e Breiz ? Chom peoh, da skwer, dirag falsenlez pe louellerez o noazoud ouz or
bro hag or yez, hag o talea ps o kas da gel eun lamm gonld a oa war-nez beza
tapet 7 Bez e vele beza kenlodeg, kengirieg d'ar falsenlez, d'an tousllerez | Setu

perag e vez barnet ganeom an dud, —— ha pa velant tud politikel, — dlouz o
oberou, hervez an dalvoudegez a zo d'o oberou e-kefivar ésand pe diésaad
kerzed etrezeg ar paliou a zo da dizoud evid Brelz, — A, K.



KEFRIDI « EMGLEO BREIZ ~»

EMGLEO BREIZ, savet e 1953 gand eun toullad Kevredigeziou bre_i—
zeg (1), a zo bet roet dezan da gefridi stourm evid gwiriou pobl Vreiz
war dachenn ar Zevenadur.

Setu aman paliou braz labour EMGLEO BREIZ:

A/ Evid an ampoent, da lavared eo dindan lezennou ar Stad hall
kreizennet-grons, e stourm EMGLEO BREIZ...

— evid kas war-raog implij ar brezoneg ha sevenadur Breiz e
kement rann a zo d'ar vuhez en or bro, ha dreistoll e tachennou ar
Helenn (Skoliou ha Deskadurez an dud-hour), ar Helaoui (Skingomz,
Skinwel, Kelaouennou, Embannaduriou) hag ive e-barz ar vuhez ofisiel ;

— evid m’he-devo Breiz ar staliadur sevenadurel o tereoud ouz he
ezommou ;

— evid ma vo divizet eun Adstumm ar « Rannvroiou », doare demo-
kratel dezafi, ma hello neuze ar Vretoned ober o-unan war-dro o afe-
riou, hag er penn kenta aferiou an Deskadurez hag ar Helaoui en o bro.

B/ Pa vo bet diazezet ensavaduriou nevez da heul ar seurt
Adstumm-ze, e talho EMGLEO BREIZ da gemer perz el labour evid
startaad ha kreski al leh roet d'or yez ha d'or zevenadur, gand kaoud
bepred da uhel-bal diorroadur Pobl Vreiz en eur stumm war eun dro
krenn diouz on amzer ha feal ouz personelez or bro.

Ar paliou-labour dre-vraz pe sluriaduriou-mafn a vo kavet diskleriet
spisoh e taolenn ar goulennou ma striv EMGLEO BREIZ d'o zeveni (2).

L)
[ F

Labour EMGLEQ BREIZ a vez kasael endro war veur a du:

a) dlouz tu or henvrolz, o pourchas dezo keleier ha menoziou
diwar-benn ar stourm sevenadurel ha kudennou braz ar vro, gouez da
gomprenusted ar peb mula euz kelaouennou Breiz, oh embann hegarad
or pennadou « Amafi, Emgleo Brelz I », — hag Ive. endra m'haller, dre
ar skingomz ;

(1) AR FALZ (Kelennerien dindan-Stad), ar BLEUN BRUG (Emzao sevena-
durel katolik), KENDALC'H (Kelhiou keltiag, strolladou sevenadurel), B.A.S.
(BODADEG AR SONERIEN: Kevrennou ha bagadou sonerez-pobl a Vrelz),
STUDIERIEN YAOUANK BREIZ, an «ASSOCIATION BRETONNE ». — Dlou
Gevredigez nevez o-deus en em |akeet gand diazezerien EMGLEO BREIZ, abace
eun deg vloaz bennag : AL LEUR NEVEZ (Skoliou ha Kelhiou brezoneg) ha
WAR 'L LEUR (Kelhlou ha Lazou-kana).

(2) Selled p. 16.

b) diouz tu ar pennadureziou dilennet gand ar Vretoned ha rene-
rien Strolladou braz or bro, ha diouz tu ar Galloud gall'a zo beli gantan
war Vreiz, — o kinnig dezo hag o tivenn dirazo goulennou ar vro,
e-kenver Sevenadur dreistoll ;

c) e diavéz Breiz, e Bro-Hall hag er broiou all, dre rei da houzoud
penaoz eman an traou dre aman ha youl ar Vretoned, en eur gas
keleier (e meur a yez, ken aliez ha ma vez posubl), d'ar helaouennou
braz, d'an dud e penn, d'an Organaduriou Etrevroadel, d'ar Skoliou-
Meur, hag all ;

d) war an dachenn deknik, — gand embann [eoriou-studi, danvez
kelenn a beb seurt, oberou lennegel, ha dre skoazella, pa hell henn
ober, labour ar hevredigeziou kelennouriez a gemer perz en e strivou
hag en e brederiou.

Kerzed a ra EMGLEO BREIZ skoaz-ouz-skoaz gand Emzaviou seve-
nadurel all poblou nann-galleg ar Vro-C'hwehkorn, bodet gand « Défense
et Promotion des Langues de France », anezo Oksitaniz, Katalaniz hag
Euskariz an Hanternoz, Korsiz, Elzasiz, Flandreziz ar Woerthoek (1).

War an dachenn etrevroadel, EMGLEO BREIZ a gemer perz e obe-
riantiz an « A.l.D.L.C.M. » (International Association for the Defense of
Menaced Languages and Cultures), eur strollad a stourm evid ma vo
anavezet ha doujet gwiriou yezou ha sevenaduriou ar poblou dindan
dalh (2).

(1) Sekretour-meur : J. Dorandeu, 1 bis, rue Gager-Gablllaot, Pariz, 16.
Emzaviou sevenadural kevredel gand « Divenn ha kas-war-raog Yezou Bro-Hall » :

BRO-OKSITANIA : «Inslitut d'Estudls Occilana» ha « Féllbrige » (bodet din-
dan ano an « Unlon culturelle des Pays d'Og ») |

BRO-EUSKADI AN HANTEARNOZ : « lkas» (= Dﬂskli;

BRO-GATALONIA AN HANTERNOZ: « Grup Hossellonés d'Esludis Cala-
lans » ;

BRO-ELZAS HA LOREN GERMANEG : « René-Schickelé-Krels » ;

BRO-FLANDREZ : Kolh « Michiel de Swaenkring » ;

BRO-GORSIKA ;: « Scola Corsan ;

BREIZ ;: « Emgleoc Brelz ».

(2) Sekretour-meur ; G. Costa, 22, rue J-B. Greuze, 66000 Perpignan.



PALIOU “EMGLEO BREIZ”

Taolenn-oberia kinniget
evid Yez, Sevenadur

ha Frankizou Breiz

An daolenn-oberia-man a vo kavet enni ar
poefichou braz a dalveze dija da frammadur
ar programou sevenadurel bet termenet ha
kinniget ganeom e 1970, e 1968, e 1967, e
1962, ha kenloh c'hoaz, hag a oe leviet
ganto kement a rejom e-doug ar bloaveziou
abaoe savidigez Emgleo Breiz. Displeget
eo avad amafi ar paliou-ze munutoh ha
splsoh, ouz o lakaad da glota gand ar
chansou nevez digor, hiviziken, dirag or bro,
gand kerz ar menoziou hag an darvoudou
e Brelz ha dre ar bed, ha gand kresk an
emskiant brelzeg e-touez or henvroldi. —
Eur hresk ha n'eo ket dister-tre, — da
nebeuta m'eo gwir pez a lavar kalz tud | —
ar perz en-devez ennafi ar stourm hir ha
diehan kaset war-raog abaoe bremaf ugent
vioaz gand Emgleo Breiz hag ar Hevredi-
geziou a labour gantan.

-+

A. — EVID KAS WAR-RAOG IMPLI) OR YEZ
HAG OR ZEVENADUR.

® Eur gwir peurglok. — Implij or yez hag or zevenadur en Deskadurez hag
e peb rann ar vuhez eosial a zo evidom-ni, Bretoned, eur gwir grofis ha peurglok,
diazezet war eur strobad emglevadegou etrevroadel a vez sentet outo gand ar peb
mula euz brolou Europa, hogen a vez koulskoude nahet beteg-henn plega dezo
gand Galloud Pariz.

® Eun eienenn a vuhezegez. — Gand lakaad or yez hag or zevenadur en
enor hag astenn o implij e kement tachenn zo, ez aio war greski ha war nerzusaad
eun emskiant breizeg poelleg ha birvidig e-touez or henvroiz. Bez e vo evito eun
elenenn heb he far a vuhezegez hag a oberiantiz, unan euz elfennou pouezuea
adsavidigez Vreiz, — hag a zigaso gonid war-eeun da ziorroadur ekonomiel ar vro.

® Youl Pobl Vrelz. — Ar stourm evid ma vo sevenet gwiriou sevenadurel
Breiz, — stourm embreget gand on emzaviou harpet gand ar Huzullou-departamant,
ar Sindikajou kelennerien, hag all, — a zo bet Iakeet kaer war-wel gand manifes-
tadegou a beb seurt e-doug ar bloaveziou diweza-mafi (Goulennadeg-veur Emglec
Breiz ar 150.000 den; emvodou ; kerzadegou). Ar Vretoned ne houzafvint ken e ve
daleet adarre da embann ha da lakaad da dalvezoud al lezennou ha reolennou
gouestlet gand kannaded Vrelz abace 1959, nag e trofe al lezennou pe reolennou-
ze d'eun nebeud aotreou striz kenafi o zachenn, ha berr-tre ouspenn ar yalhadou
grataet evito.

® Breiz-lzel ha Breiz-Uhel. — Eun darn euz ar reolennou da dizoud keoud
a denn da implij ar brezoneg hag a dalvez dreistoll evid Breiz-lzel, — daoust ma
tleo beza greet ganto ive e meur a gorn euz Breiz-Uhel. Hogen, kement a zo
d'ober da gadarnaad ar bersonelez vreizeg, ha da genta ar strivou evid lakaad
anaoud Sevenadur or bro dre ar Helenn hag ar Helaoul, a dalv kerkoulz all evid
Breiz-Uhel (hag eno e vint kaset endro a galleg), hag evid Brelz-lzel (oh
impli] an diou yez). Gortoz a reer eta digand strolladou ha pennadureziou: Breiz-
Uhal ma vo harpet ganto goulennou « Emgleo Breiz » Ken stard ha ma ‘z Int gand
strolladou ha pennadureziou Breiz-1zel, ha seul startoh ma tiekouez Yaouankizou
lodenn reter ar vro beza mennet da stourm en hent-pe,

® Da hortoz ken na vo bet digemeret sur Statud-dre-vraz o waranti o flas
reiz da yezou ha sevenaduriou ar Vro-C'hwehkorn ha ken na vo bet fiziet er
Rannvrolou ar garg da rén o-unan Deskadurez ha Kelaoul war o douar, — setu
amafi da heul ar reclennou a dleer dond a-benn o lakoad da dalvezoud en eur

berr-dermenad, e Brelz da vinanna:




. — AR HELENN.

I, 1. Krouidigez, e Roazon hag e Naoned, Kuzuliou Akademiel ar Helenn breizeq,

karget da heuill penaoz e vo lakeet da glota lezennou ha reolennou ar
helennerez gand ezommou ha doareou or bro.

Pa vo bet divizet eun Adstumma demokratel ar Rannvroiou, an daou
Guzul-ze a vo galvet da gemer perz en eur HUZUL-MEUR AN DESKADU-
REZ EVID BREIZ, ennafi dileuridi : 1) Meradurez ar skoliou hag ar Gelenne-
rien; 2) an Asamble dilennet evid Breiz; 3) ar Hevredigeziou sosial ha
sevenadurel.

I, 2. DEREZ KENTA.

a) SKOLIOU-BUGALIGOU : rei tro d'ar vugale yaouank, e Breiz-lzel, da
gleved ha da gomz brezoneg, — ha, dre Vreiz a-bez, o lakaad da anaoud
elfennou diouz o ocad a-zivoud or zevenadur, e galleg.

b) SKOLIOU KENTA : studi dired ar brezoneg, da veza rentet posubl,
ar henta ma vo gellet, dre Vreiz-lzel a-bez. Skoazell gwirion hag efeduz,
roet da gelenn or yez gand Kuzulierien a-ratoz-kaer, gand Skolaerien ha
Skolaerezed o tiblas a skol da skol, ha dreistoll gand stumma ar vistri war
ar helenn-ze (S. |, § 4).

c) SEVENADUREZ VREIZEG (e galleg), kelennet en oll skoliou, e Breiz
a-bez : lator, Douaroniez, Ekonomiez, Lennegez, Arzou Breiz — elfennou
lakeet e-barz an danveziou-studi-dre-vraz, heb rankoud kreski evid-se pade-
lez ar henteliou.

EIL DEREZ.

a) Kenteliou dired a vrezoneg, urziet en oll CEG, CES, CET ha Liseou
a beb seurt, @ Brelz-1zel, — ha rentet posubl en oll skoliou Eil Derez Breiz-
Uhel (hervez goulennou ar skolidi).

b) EN EIL KELHIAD-STUDI: « Danvez dibabet= «Yez ha Sevenadur

Brelz », kevatal e dalvoudegez gand an danveziou yezoniel all. — Amprouenn
vrezoneg o wirla studl ar yez, en oll seurtou a Vachelouriez (en o zouez
ar Bachelouriezou a Deknislaned), — an amprouenn dired a vrezoneg ©

veza dalhet evid ar re ne dremenint ket an « Danvez dibabet ».

An oll genteliou brezoneg er Henta hag en Eil Kelhlad-studl a zo da
veza lakeet war roll eurlou-labour ar skolidi hag e Servichou ar vistri (ha
gand se paeat en eur hiz reiz).

c) SEVENADUREZ VREIZ : studi lakeel e-diabarz an danveziou-studi
lennegel, arzourel, skiantel, diouz ma vezont,

I, 4.

SKOLIOU-MEUR.

: KE]] ISTUDIDU KELTIEG : Kas war-raog hag astenn ar Studiou Brezoneg
:: l “IIIE‘:" en UER. lennegel, ¢ Brest, e Roazon, e Naoned hag er skoliou
unel all stag oulo pe kevredet ganto. Pourchas d'ar Skoliou-Meur kelenne-

rien nevez, en abeg da gresk niver ar studierien hag evid gelloud stumma
mistri nevez war ar Helenn brezoneg.

!3} STUMMIDIGEZ AR GELENNERIEN : evid ar Henta Derez, e-barz ar
Skoliou-prienti ha gand Stajou; en Eil Derez, e-barz ar Skoliou-Meur ha
gand Stajou, ar studiou o veza testeniet gand sertifikajou ha lisafisou « mes-
ket » hag ispisial. — Ar Stajou a vo urziet e-barz ar Skoliou-Meur hag e-barz

Skolach Sevenadur Breiz ; amprouenn dired a vrezoneg e-korv ar
h-CAPES-iou lennegel.

c) KREIZENNOU-STUDI SKOLVEURIEG an Enklask Breizeg ha Keltieg,
da veza krouet pe gresket. — E-touez ar Oberennou braz da veza kaset da
benn ganto : eur Geriadur-Meur ar Brezoneg, — eul leor-meur a Gelhgoui-
ziegez vreizeg ha keltieg, hag all...

[, 5. Servichou boutin ar Gelennadurez vreizeg (leoriou-studi ; kelenn dre skinwel

ha skingomz ; kenteliou dre lizer, h.a...).
Strolladou-oberia.
Kef an Embann brezoneg.

Krouidigez Skolach Sevenadur Breiz, evid ar stajou.
Digoridigez Skoliou-arnodi ha Skoliou-skwer.

Il. — DESKADUREZ AN DUD-HOUR
(Deskadurez da badoud).

. 1. Rei skoazell da Impll] yez ha savenadur Brelz en oll gavrennou Deskadurez

an dud-hour hag er peb mula euz stummou an Oberlantizou sevenadurel
(Tiez ar Re Yaouank, h.a..).

I, 2. Krouldigez eur SKOLACH BREIZEG DESKADUREZ AN DUD-HOUR (stajou),

Strolladou lehel evid Deskandurez an dud-hour. — Kelenn Skolveurleg an
dud-hour,

II, 3. Harp digand ar budjetau lehel, rannvroal hag nll evid seveni oberou breizeg

a C'hoariva, a Fifivekeudennerez, a Zonerez, n Gorollerez hag a Arzou all.

Savidigez eur Skol-Uhel an Arzou brelzeg, eur Skol Vrelzeg an Artiza-
nelez arzourel, h.a..

11




. — AR HELAOUI: SKINWEL, SKINGOMZ.

Ill, 1. A-raog ma vo bet embannet ha lakeet en hent eun Adstumma demokratel
ar Rannvroiou : krouidigez eur HUZUL AR SKINGAS BREIZEG, — ennan
eur Hevredad ar Programou. — Dond endro d'eun ano o venegi Breiz, evid
Abadennou Skingomz Roazon.

[ll, 2. Kreski niver an euriou m'eo distag diouz Pariz Skinvaou Roazon, Brest ha
Naoned (Skinwel ha Skingomz).

Savidigez postou nevez a Skingomz M.F., gand eur program distag
boutin evid Breiz, e galleg hag e brezoneg (sonerez, keleier, a beb seurt).

Ill. 3. Abadennou e brezoneg (Skinwel, Skingomz): astenn o fadelez, hag ober
anezo lies-seurt (en o zouez: abadennou evid ar skoliou), gand rei dezo
euriou gwelloh. (Padelez, euriou ha danvez-dre-vraz, divizet diouz Kinnig
Kuzul ar Skina breizeg.) (1)

Rel frankiz da Skingomz ha Skinwel ar Rannvroiou e-kefiver kelaoui ha
breutand, evid ma hello beza diskleriet an oll venoziou. '

Ill, 4. Sevel Servichou a vicher evid an Abadennou brezoneg. Digoridigez eur
Studio klok evid an TV e Brest.

Ill; 5. KEVRENN AR HELAOUENNOU HA MOULLADURIOU : skoazell a-berz ar
Rannvro roet evid ésaad impli] ar brezoneg e-barz ar helaouennou hag evid
an embann leoriou brezoneg.

Ill, 6. Goude ma vo bet embannet an Adstumma demokratel evid ar Rannvrolou,
krouet 8 vo eur HUZUL AR HELAOUI E BREIZ, o rel e allou a-zivoud
Skingomz, Skinwell ha « Skin:Pourchas » (« télé-distribution =), hag ennaf
eur Gevrenn ar Helaouennou hag an Embannaduriou. Kuzul ar Helaoul a
vo bodet gantai dileuridi : 1) Servichou ar Skingomz-Skinwel ; 2) Asamble
dilennet Vrelz; 3) ar Zelaouerien-Sellerien hag ar Strolladou soslal ; —
karget e vo da vera urziadur ar Felaoul a Breiz.

Diwar neuze, e tleo ar « Rannvro Skingomz-Skinwel = beza enni tra
ken nemed Breiz, ha dibabet e vo dezi he Rener gand Asamble Vreiz.

Krouet e vo eur Skol ar Hleved-ha-Gweled evid Breiz, karget da
stumma tud a vicher evid ar Skingomz, ar Skinwel, an Deskadurez, h.a...

(1) Amzer implijet, bremon (penn kenta 1973), gand on ORTF, evid on abadennou e
brezoneg : war aor Skinwel, 2] munutenn evid dicu zizunvez, war ar Skingomz: | eurvez,
war Roazon, ha 2 eurvez ha 42 munutenn, wor Vrest, beb sizun, — Kenverla gond Bro-
Gembre : meur a eurvez bemdez war ar Skinwel ha war ar Skingomz, e kembraeg.

IV. — OR YEZ HAG OR ZEVENADUREZ E BUHEZ
AR GEVREDIGEZ.

IV, 1. MERADUREZIOU, —

B
oll Meradureziou, & B o2 © tle dond posubl e ve implijet or yez e-barz an

reiz-Izel d'an nebeuta,

IV, 2. ENSKRIVADURIOU E B

hent, e digor ar hériade
lehiou foran, hag

REZONEG, koulz hag e galleg: war ar panellou-
nnou, da efvel ar steriou, ar zavaduriou, e-barz al
all. — Reiza an anoiou-leh brezoneg distreset.

IV, 3. Amprouennou dired g vrezone

rien o tremen arnodennouy
Breiz-1zel.

d, 0 tigas poefichou ouspenn d'ar Genstrive-
evid an Implijou-labour e Meradureziou a 20, ©

IV. 4. IMPLI] AR BREZONEG e-barz Asambleou dilennet Breiz (tiez-kér, departa-
manchou, Rannvro) : er prezegennou hag evid skridou a zo.

V. — EVEZIADURIOU-DRE-VRAZ

® Da hortoz ma vo lakeet en hent eun Adstumm demokratel o lezel gand
peb « Rannvro » ar garg da vera heh aferiou heh-unan, an divizou meneget amai
a-zioch a houlenn e ve embannet reoliaduriou nevez a-berz-Stad war veur a
dachenn : Deskadurez, Oberou sevenadurel. ORTF, Meradureziou a beb seurt —
hag ive a-berz ar Huzullou-departamant hag Asamble Vreizz — Gand se 'rud
eo da gannaded Vrelz poueza war gouarnamant Pariz evid ma vo embannet glemmn
eun diskleriadur ofisiel o kemenn fréz eo dilezet gantadi cda vad ar politikerez
heuliet beteg-henn da glask mouga ar yezou ha sevenaduriou-rannvro, hag e vo

hiviziken harpet Implij ar yezou ha sevenadurlou-ze e-barz ar skollou hag ar
~mass media »,

@ Da houde, ha kenta ma vo gallet, @ vo savet hag embannet eur STATUD-
DRE-VRAZ o warantl plas ar yezou ha sevenaduriou-rannvro en Deskadurez, er
Helaoul hag er vuhez soslal, — statud o talvezoud evid' Brelz, Bro-Okaitania,
Euzkadi-an-Hanternoz, Bro-Gatalonia, Enezenn Goraika, Bro-Alzas-ha-Moselle, hag
ar Westhoek (Flandrez).

® N'eus ket da veza souezet gand niver an divizou pe reclennou meneget
amaf uhelloh. Adrelza eur politkerez a genunvanadur a yez hag a zevenadurez,
hag a zo bet e gwirlonez eur politikerez a waskadur hag a zistruj, evel an hinl a
zo bet dalhet dibleg beteg bremafi gand ar Stad hall, a houlenn & ve kroust
Servichou nevez, hag a vije bet dlesl kaoud anezo abace pell zo. An dispignou
evid lakaad en o zav ar Zarvichou nevez-se a dle beza sammet gand ar Stad :
ne vint nemed eun dister a zihaou evid Breiz e-kefiver an droug braz-divent gou-
zafivet gand or bro e-doug deg-ha-deg a vioaveziou.

B. — EVID EUN ADSTUMMA GWIRION D’AR RANNVROIOU.

® An divizou ha reolennou kinniget aman kentoh evid an dachenn zevena-
durel, ma heller kregi d'o zeveni raktal, a-raog na ve kemmet stern ar Stad krel-
zennet, ne daolint koulskoude o frouez da vad nemed pa vo bet adreizet stumm
ar Rannvroiou, pa vo fiziet eta er Vretoned o-unan ren o bro.

® Da helloud renevezi ar Rannvroiou, & houlenn <Emgleo Breiz» e ve
dibabet eun Adstumma dishefivel-krenn diouz an hini bet digemeret e miz gouere
1972. An « adstumma »-man, n'eo ket digas d'ar Rannvroiou ar frankizou o-deus ar
brasa ezomm eo a raio: o lakaad da veza gwasoh eged biskoaz dindan sujidigez
Pariz, setu a c'hoarvezo.

® Ar berr-dresadenn a ginnigom amafi dindan a zo damhefivel ouz ar
raktresou termenet gand ar peb mula euz ar strolladou sevenadurel, sindikadel ha
politikel, — ar re anezo ha n'emaint ket dindan beli ar gouarnamant-breman.

A-zivoud ar poefchou B-1 ha B-2, a-du emaf an oll gtrolladou : war ar poef-
chou B-3, B-4 e hell beza diforhou bihan pe a vije ezomm spisaad (e-kefiver
gouestoni ha taillou ar Rannvroiou).

War ar poent B-5, avad, ez eus dishefivelderiou ha diemgleo, evid ar mare,
diouz tu departamafchou |l-ha-Gwilen ha Loar-Atlantel, a-zivoud ment ha beven-
nou Breiz: emichafis, gand studia a-gevred, kefiveria abegou peb kostezenn, ha
goude displeget ar gudenn dirag ar bobl, kavet e vo an tu da gompeza an difor-
hou, pa vo deuet ar houlz

RAKTRES EUN ADSTUMMA DEMOKRATEL
AR RANNVROIOU

B-1. KANNADEREZ AR RANNVRO : eun Asamble-Rannvro, barreg da zivizoud,
dilennet gand ar Bobl, dre voladeg war-eeun, hag hl o kemer, evid ar
hudennou ekonomiel ha sevenadurel, ali eur Huzul-Hannvro, annafl dileurdi
ar Hevredigeziou micherel, sosial ha lkulturel

B-2. AR ZEVENI: eur Prezidant, skoozellet gand Eil-Prezidanted, hag int dilennet

gand Asamble ar Rannvro. — E-<kichenn Prezidant ar Rannvro, oh ober evid
ar gouarnamant-kreiz : eur Hannad ar Republik pe «Komiser ar gouarna-
mant »,

B-3. GOUESTONI AR RANNVRO: mera an oll aferiou a zell ouz ar Rannvro
heh-unan, war an tachennou ekonomiel, soslal ha sevenadurel, ha kement-se
e kenurzierez gand ar Rannvroiou stok outl ha gand ar Stad (evid rakiresa
an Ekonomiez-dre-vraz, an henchou, ar skingasaduriou etre-rannvroiou, hag

all...).

14

B-4. KUDENN AN TAILLOU': darn el
E UZ an tai
Stad a vo, a-neuze, evid ar Fiﬂnnwmnf: llou' dastumet beteg-henn gand' ar

PERHENTIEZ-RANNVRO : krouet e vo

douareier, labouradegou ha servichou a
ar Rannvro.

« Madou-Rannvro » (Mengleuziou,
20), hag a vo lakeet da honid evid

B-5. E..iTT H;\ BEVENNOU BREIZ. — Stourm a ra «Emgleo Breiz », eveljust,
ar formulenn - Breiz-he-femp-departamant », heb mui na nebeutoh, —

Idre meo Breiz eur vro termenet fréz ha reiz-tre e peb doare, e-kefiver ar
bobl a vev ennl koulz hag e-kefiver an Ekonomiez,

Emaom eta a-eneb eur « Rannvro ar Hornog braz », eur hornad-douar dis-
neuz hag heb ene boutin dezl. Eur Vreiz tra ken nemed breizeg ne viro

tamm ebed ouz kériou Naoned ha Roazon da gaoud darempredou ekonomiel
a-bouez-braz gand brolou ar Hornog gall.

Bez e tleer kounaad eman Breiz ar pemp departamant an 117 evid gorread
he duuar. (a-raog Bro-Holland ha Bro-Velgia) hag an 30™! evid he foblafis,
war an eiz Rannvro-ha-tri-ugent a zo bremaf en =« Europa-an-Nao » (1).

(1) Selled, p. 46 « AMAN, EMGLEO BREIZ » Niv. 1, ouz an
o tiskouez renk Breiz e-louez Rannvroiou « Eurupa-an-l&nu ", an-glodj dacienn

Eun eveziadennig a-zivoud an taclennou-ze : evid poz a
douarou, implijet eo bet slfrou an IGN (Bro-Hall) ha Ir}va o Hgfrlll:?;; El?trnrlffr[tlzlgs
{I?I‘J.* Boutinderiou) Europa =, Evid ar boblans, na zlgouez ket an nlverldigeziou
d'ar memez bloaveziou (ar sifrou roet a dalv evid 1070, 1960 ha 1968). Koulskoude
an dishefivelderiou bihan a hseller kavoud e-kefver gorread ar brcrlc;u koulz hn‘
evid lusk ar boblans ne vez kel kemmet da vad ar rollou ganto, ‘ .

Anad eo ez eo dizingal-tre gorread ha poblafis ar 68 bennag a Rannvrolou
a zo en Europa-an-Nao. En o zouez, mentet-kaer e tiskouez beza or bro. Hag
e-kenivar niver an dud o chom ennl, emafn-hi en hanterenn genta : eur hrennvro

gta, hag a heller Iﬂuumc_l 6z eus ganll ar « menl europeag », mo-deus an daou
her-mafn eur ster e gwirionez |

(Taclennou ha notenn gand P.=Y. ar Rhun.)

EVID YEZ
SEVENADUR

HA FRANKIZOU
BREIZ

Paliou
ha labour

EMGLEO BREIZ

An Niverenn-man, e brezoneg penn-da-benn, n'eman ket kontet a-barz ar homa-
nant o talvezoud evid bloaveziad kenta «- AMAN, EMGLEO BREIZ | = :

Niverenn 2b MIZ MAE 1974
EMGLEO BREIZ, B.P.17 20266 BREST CEDEX

Komanant (evid 6 niverenn) : 20 F.
Da veza kaset da < EMGLEO BREIZ », C. C. P, 164-907 ROAZON

Ar Renar | A. KERAVEL Ti-Moullerez Bro-Germae, Kempar




	Still000307.pdf (p.1)
	Still000308.pdf (p.2)
	Still000309.pdf (p.3)
	Still000310.pdf (p.4)
	Still000311.pdf (p.5)
	Still000312.pdf (p.6)
	Still000313.pdf (p.7)
	Still000314.pdf (p.8)
	Still000315.pdf (p.9)

